
Kalaallit Nunaanni pinerluttulerinermi inatsisip allanngortinnissaanut siunnersuut
(Mogarfimmi illuliorfiusimasumi illuinnarsuutinik eqqunngitsumik iginnerup
pinerluutegarsimasutut isigineqalernera, takunnissimasunik illersuinerup annertusinera, inip
nakkutilliiffiusup atorneranut piumasagaatinik iluarsiineq il.il.) pillugu tusarniaanermut
akissutit pillugit

TAMAKKIISUMIK TAKUSSUTISSIAQ OQAASERSUGAQ

1. Tusarniaaneq

Inatsisissatut siunnersuummut missingiut piffissami 10. december 2018-imiit 10. januar 2019-imut
ogartussaasunut, kattuffinnut il.il. tulliuttunut tusarniaassutiginegarpoq:

Nunatta Eqqartuussivia, Kalaallit Nunaanni Eqgartuussivik, Domstolsstyrelsen, Rigsadvokaten,
Rigspolitiet, Kalaallit Nunaanni Politimestereqarfik, Pinerluttunik isumaginninnermi Pisortagarfik,
Kalaallit Nunaanni Pinerluttunik Isumaginnittut, Den Danske Dommerforening,
Dommerfuldmegtigforeningen, Eqgartuussisut Peqatigiiffiat, Foreningen af Offentlige Anklagere,
Politiforbundet i Danmark, Kalaallit Nunaanni Politiit Peqatigiiffiat, Feengselsforbundet,
Advokatradet, Danske Advokater, Landsforeningen af Forsvarsadvokater, Kalaallit Nunaanni
Eqgartuussissuserisut Peqatigiiffiat, Kalaallit Nunaanni Illersuisartut Peqgatigiiffiat, Inuttut
pisinnaatitaaffinnut institutti, Retspolitisk Forening kiisalu Landsforeningen KRIM.

Inatsisissatut siunnersuummut missingiut aamma piffissami 20. december 2018-imit 10. januar
2019-imut Kalaallit Nunaanni Namminersorlutik Ogartussanit ogartussaasunut, sulegatigiiffinnut
allanullu ukununnga tusarniaassutaavoq:

Meeqgat Inuusuttullu Ogalogatigiinnittarfiat (M10) — Meeqqat illersuisuat, Godthaab Jagtforening,
Kalaallit Nunaanni Aalisartut Piniartullu Kattuffiat (KNAPK), Tapertaralugu Piniartartut
Aalisartartullu Kattuffiat (TPAK), Qalut Vonin A/S, Orsiivik ApS, Sulititsisut, Kommunegarfik
Sermersooq, Avannaata Kommunia, Kommune Kujalleq, Qeqgata Kommunia, Kommune
Qegertalik, Peqqissutsimut Naalakkersuisogarfik, Aningaasagarnermut Nunanilu Avannarlerni
sulegatigiinnermut Naalakkersuisogarfik, Pinngortitamut, Avatangiisinut llisimatusarnermullu
Naalakkersuisoqgarfik, Aalisarnermut, Piniarnermut Nunalerinermullu Naalakkersuisoqarfik,
Kalaallit Nunaanni Aalisarnermut Akuersissutinik Nakkutilliisogarfik (KANUAANA).

Justitsministeeriagarfik tusarniaanermut akissutinik ukunannga tigusagarsimavoq:

Nunatta Eqqgartuussivia, Kalaallit Nunaanni Eqgartuussivik, Domstolsstyrelsen, Rigsadvokaten,
Rigspolitiet, Kalaallit Nunaanni Politimestereqgarfik, Pinerluttunik isumaginninnermi Pisortagarfik,
Den Danske Dommerforening, Foreningen af Offentlige Anklagere, Politiforbundet i Danmark,
Inuttut pisinnaatitaaffinnut institutti, Kalaallit Nunaanni Aalisartut Piniartullu Kattuffiat (KNAPK),
Qalut Vonin A/S, Sulititsisut, Kommunegarfik Sermersooq, Qeggata Kommunia, Kommune



Qegqertalik, Peqqissutsimut Naalakkersuisogarfik, Pinngortitamut, Avatangiisinut
llisimatusarnermullu Naalakkersuisoqgarfik, Aalisarnermut, Piniarnermut Nunalerinermullu
Naalakkersuisogarfik, Kalaallit Nunaanni Aalisarnermut Akuersissutinik Nakkutilliisogarfik
(KANUAANA).

Tusarniaanermit akissutini immikkoortut pingaarnerutinnegartut ataani issuarneqgarput.

Tusarniaanermit akissutinut Justitsministeriagarfimmit ogaaseqgaatit uingasunngorlugit
allannegarput.

2. Tusarniaanermut akissutit

2.1 Nalinginnaasumik

Nunatta Eqqgartuussiveqarfia, Kalaallit Nunaanni Eqgartuussivik, Rigsadvokaten, Den
Danske Dommerforening, Politiforbundet i Danmark, Kalaallit Nunaanni
Politimestereqarfik, Rigspolitiet, Kalaallit Nunaanni Aalisartut Piniartullu Kattuffiat
(KNAPK), Sulititsisut, Kommunegarfik Sermersooq aamma Pinngortitamut, Avatangiisinut
Ilisimatusarnermullu Naalakkersuisogarfik inatsisissatut siunnersuummut missingiummut
ogaasegaateqanngillat.

Domstolsstyrelsen-ip aamma Foreningen af Offentlige Anklagere-ip ogaatigaat pinerluttut
pillugit suliat inatsisissatut siunnersuutip malitsigisaanik amerlassusaasa ineriartornerannut
malinnaassallutik, tassami siunissami ungasinnerusumi ogartussat isumalluutissanik
amerlanerusunik pilersorneqartariagalersinnaammata. Domstolsstyrelsen-ip aamma Foreningen af
Offentlige Anklagere-p Kalaallit Nunaanni sakkut pillugit inatsimmut, tusarniaanermut atatillugu
inatsisissatut missingiummut ilaasimasumut, tassuuna aamma toraagagarmata maluginiarneqarpoq,
takuuk immikkoortoq 3-mi ataani pinegartog.

Isertitsivinni ininut nakkutilliiffiusunut inissiinissaq pillugu aalajangersakkap
siunnersuutiginegartup Kalaallit Nunaanni Pinerluttunik Isumaginnittut ogaaseqaatigisimasai
Kalaallit Nunaanni Eqqgartuussivegarneq pillugu Siunnersuisoqatigiinnut saggummiunnegarsimasut
uteqqgikkai Kalaallit Nunaanni Pinerluttunik Isumaginnittut maluginiarpaat.

2.2 logarfimmi illuliorfiusimasumi igittarneq

Tulliuttuni issuarnegartup isummap imarisaa “illogarfimmi illuliorfiusimasumi’ ganoq
nassuiarnegassanersoq aamma nunap assingani taakku sumiiffiit titarnilerlugit piginegarnersut
pillugit ilisimatitsisogaqquaa Aalisarnermut, Piniarnermut Nunalerinermullu
Naalakkersuisogarfiup kissaatigaa, kiisalu Kalaallit Nunaanni Aalisarsinnaanermut
akuersissutinik nakkutilliisogarfiup (KANUAANA) asimi illuaggat illogarfimmi
illuiliorfiusimasutut isiginegarsinnaanersut ilisimatitsissutigegqquaa.

Ilogarfimmi illuliorfiusimasumi igitsisogartarnera pillugu maleruagassat — ullumikkut politiit
ilegqoreqqusaanni allassimasut — pinerluttulerinermut inatsimmut ilanngunnegarnissaat
siunnersuutigineqgartoq inatsisissatut siunnersuummut nassuiaatini nalinginnaasuni (imm. 2.1.2)



takunegarsinnaavoq, tassunga pissutaavoq illogarfimmi illuliorfiusimasumi igittarnerup
inerteqqutaalluinnarnerata nagissusernegarnissaa Justitsministeeriagarfiup kissaatigimmagu.

Taamaattumik aalajangersagag siunnersuutiginegartoq piffinni politiit ilegqoreqqusaanni 8 12-imi
inerteqqummut naapertuuttutut isigineqartassaaq. Inatsisissatut siunnersuummi § 1, nr. 1-imut
nassuiaammut atatillugu allassimavoq, pinerluttulerinermut inatsimmi § 90, imm. 2-mi
siunnersuutiginegartumi illogarfik illuliorfiginegarsimasoq imatut paasinegassasoq, tassaasoq
illogarfiit nunaqarfiillu, soorluttaaqg aamma sumiiffiit najugaqarfiusut suliffeqarfeqarfiit
nunaleriffiilluunniit assinganik paasineqassasut. Akerlianilli sumiiffiit ataatsimik illuarartallit,
pingaarnertullu sumiiffiit piniariartunut illuarartallit unnuisarfittallillu, piniariat piniarnermut
atatillugu atortagaat, ilanngunnegassanngillat.

Ogqaatsit "Illlogarfimmi illuliorfiusimasumi” nunap assingani sumiiffinnut
naapertuuttuaannanngimmata, illogarfiullu nunagarfiulluunniit ineriartorneri ilutigalugit
alliartogataasarmat Justitsministeeriagarfiup nunat assinganik ilanngussassiortogarnissaa
pissusissamisoorsorinngilaa. Sumiiffinnut pinegartunut atatillugu illogarfiup killegarfiinik allanillu
paasinninneq nalinginnaasoq tunngavigalugu inissititernegartariagarput. Tassunga atatillugu
sanaartukkat attavegaatersuutillu sumiinnerat pingaartinnegartariagarpog.

Illogarfiit Nunagarfiillu eqgaanni aallaaniarnermut piniarnermullu atatillugu aallaasit
atorneqarsinnaanerat, matumanilu aalisarfiusuni piniarsinnaanermut immikkut
maleruagassagarnersoq Aalisarnermut, Piniarnermut Nunalerinermullu
Naalakkersuisoqarfiup ersarlussoraa. Sammivik seqqorfigisaq apeqqutaassanerata
ilisimatitsissutiginegarnissaa Naalakkersuisogarfiup kissaatigaattaag.

Qalut Vonin A/S allappog, Nuup illogarfiata killegarfiisa iluini oogattaarsarfegartoq.

Inatsisissatut siunnersuummut ogaaseqgaatini § 1, nr. 1-imi allassimavoq pinerluttulerinermi
inatsimmi § 90, imm. 2-mi siunnersuutiginegartumi allasimasoq illogarfimmi
illuliorfiginegarsimasumit meterit 500-t gaangernagit iginnerit suulluunniit eqqunngitsuusut
inerteqqutaasullu. Taamatut iginneq nunamiikkaluarpat imaaniikkaluarpalluunniit atuuppog.

Aalajangersagaqg siunnersuutiginegartoq uniogqutinnegarnersoq paasissallugu iginnerup sammivia
pinnagu suminngaanneernersoq pingaaruteqgartoq tassunga atatillugu ogaatiginegarpog.

Illogarfiup nunagarfiulluunniit tungaanut igittogassappat, pisut apeqqutaatillugit
pinerluttulerinermi inatsimmi uniogqutitsineq pinegarsinnaavoq, matumanilu saniatigut piaaraluni
uloriartorsiortitsineq (8 90, imm. 2) aamma pineqgarsinnaalluni. Tamatumunnga atatillugu
inatsisissatut siunnersuummi 8§ 1, nr. 1-imut nassuiaatit innersuussutiginegarput.

Egqunngitsumik iginneq aalajangersakkami taamaallaat pinegarmat, taava iginnissaq politiit
akuerisimappassuk tamanna inerteqqutaanngilag. Assersuutiginegarsinnaavoq inatsisissatut
siunnersuummi allassimasoq ooqattaasartarfimmi politiit immikkut akuerisaat oogattaasarluni
unammisarneq.

Aalajangersagaq siunnersuutigineqgartoq politiit ileqqoreqqusaanni § 12-imi inerteqqutaareersumik
ingerlatitseqqiinerusoq Justitsministeeriagarfiup ogaatigaattaag, inerteqqullu matumunnga



naapertuutsillugu paasineqartariagartoq. Taamaattumik inerteqqutip atuuffiata allanngortinnissaa
siunnersuutigineganngilag.

2.3 Ataatsimoorfimmut pegataagqusinnginneq

Inatsisip allanngortinneranut peqatigitillugu isertitsivinni init nakkutilliiffiusut atorneqgartarnerannut
atugassarititat tunngavissallu aalajangersimagqgissaartut nalunaarummi ilanngunnegarnissaat
Justitsministeeriagarfiup qulakkiissagaa Inuttut pisinnaatitaaffinnut instituttip kaammattuutigaa.

Pinerluttulerinermut inatsimmi § 223 a, imm. 1-mi aalajangersagaq siunnersuutigineqgartoq

naapertorlugu Kalaallit Nunaanni Pinerluttunik isumaginnittut isertitsivii aalajangersimasut
ilegqorissaarnissaq isumannaatsuunissarlu tunngavigalugit isertitsivimmiittussanngortitamik
isersimaartarfimmut imaluunniit isertitsivinni inini nakkutilliiffiusuni inissiigallarsinnaapput.

Siunnersuutiginegartumi imm. 2 naapertorlugu Kalaallit Nunaanni Pinerluttunik Isumaginnittuni
aqutsisut isertitsivimmiittussanngortitat najugagarneri pillugit imm. 1 naapertorlugu
maleruagassiussapput, matumani isertitsivinni init nakkutilliiffiusut atornegarnissaat
akuerinegarnissaallu ilanngullugit.

Pinerluttulerinermut inatsimmi 8 223 a naapertorlugu inissiisarneq pillugu nalunaarummik,
inatsisip atuutilerneranut peqatigitillugu, sagqummiussisogarnissaa naatsorsuutiginegartoq
Kalaallit Nunaanni Pinerluttunik Isumaginnittut ilisimatitsissutigaat.

2.4 Eqgarsartaatsimikkut innarluutillit inissinnegartarnissaasa
naammassinegarnissaat

Peqgissutsimut Naalakkersuisogarfiup tarnimikkut nappaatillit eqqarsartaatsimikkullu
innarluutillit pillugit erseqqgissaat, matumani suut peqqginnissaqgarfiup isumaginnittogarfiullu
suliassarinerai, tigulluarpai.

3. Inatsimmut missingiummut sanilliullugu inatsisissatut siunnersuut

Inatsimmut missingiut tusarniutiginegarsimasoq — pinerluttulerinermi inatsimmut allannguutissatut
siunnersuutip saniatigut — Kalaallit Nunaanni sakkut pillugit inatsisip allanngortinnissaanut
siunnersuut imarivaattaag. Kalaallit Nunaanni Naalakkersuisut kissaataat naapertorlugu inatsimmut
missingiutip ilaa sakkut pillugit inatsimmut allannguinissamik tunngasoq inatsisissatut
siunnersuummit peernegarpog.

Taassuma saniatigut ogaatsitigut kukkunersiuisogarneratigullu annikitsuinnarnik
allannguuteqgarpog.



